
Hochzytslied Text und Melodie: Rose Marie Doblies 

Refrain: Hochzyt fiire, Hochzyt fiire isch öppis wunderbars. 
Schöni Chleider, Netzlistrümpf und aui glänzigi Haar.

1. Strophe: 
Dr Brütigam füehrt d'Brut am Arm, sie lüchtet wiene Stärn.
Mir bringe       üsi Stimme

         Die klinge        u singe
Sisch gar ke Frag, hüt isch eue Tag, juhe, juhe, juhe!

Refrain: Hochzyt fiire, Hochzyt fiire isch öppis wunderbars. 
Schöni Chleider, farbigi Flöige und aui glänzigi Haar.

2. Strophe (gesprochen):
Du schöni Brut, mir hoffe dis Läbe sig guet.
D'Ängle söue bider si, Farbe, Forme, rund um di.
Nimm dr Raphi viu i d'Arme, dass er gäng gäng cha erwarme
u dir söuer gä viu Zärtlechkeit. 

Refrain: Hochzyt fiire, Hochzyt fiire isch öppis wunderbars. 
Schöni Chleider, Stögelischueh und aui glänzigi Haar.

3. Strophe:
O Brütigam, du heschs ir Hand, jede Tag es Komplimänt. 
Zersch gä      när näh
mhm        mhm   (dazu mit dem Kopf nicken)
En Umarmig die choschtet nüt, mir fiire Hochzyt.

Refrain: Hochzyt fiire, Hochzyt fiire isch öppis wunderbars. 
Schöni Chleider, spitzigi Schueh und aui glänzigi Haar.

4. Strophe:
Es Müntschi, das isch wunderbar, es Strichle über d'Haar 
würkt Wunder      heilet Wunde
Mhm          mhm   (dazu mit dem Kopf nicken)
En Umarmig die choschtet nüt, mir fiire Hochzyt hüt. 

3 mal Refrain: Hochzyt fiire, Hochzyt fiire isch öppis wunderbars. 
         Schöni Chleider, Netzlistrümpf und aui glänzigi Haar.

